
Die Richter zu Worms beurkunden die Stellung von Bürgen Rudolfs von
Neuffen und Ulrichs von Magenheim für den Konvent vom heiligen Grab in

Speyer.

Ohne Ortsangabe1, 1296. Mai 16.

Iudices Wormatienses omnibus intuentibus presens scriptum notitiam subs-
criptorum. Constituti coram nobis in figura iudicii honesti viri W

o
lricus nobilis

de Magenheim, Dyemo de Herboltsheim, Cůno dictus Hevener de Zimmern,
Hugo de Brakkenheim milites, Ruekerus quoque nobilis de Stokkesberc, Rein-
brehtus dictus Gerre armiger, Heinricus etiam dictus Rossehuebet scultetus
in Gugelingen et Berhtoldus scultetus in Phaffenhoven recognoverunt et uni-
versi ac singuli prescriptorum in figura iudicii publice sunt confessi, se simul
et sigillatim in solidum fideiussores existere fide data religiosorum virorum
fratris Johannis prioris et conventus domus sancti sepulcri extra muros Spi-
renses obligatos eisdem religiosis ex parte nobilis viri Růdolfi de Nyfen ad
prestandam ac faciendam memoratis religiosis legittimam et debitam waran-
diam bonorum omnium que predictus Růdolfus nobilis de Nyfen una cum
W
o
lrico de Magenheim nobile prenotato et honestis matronis Elizabet et Ma-

ria coniugibus eorundem in Gugelingen et in Wiler Wormatiensis dyocesis
vendiderunt et se vendidisse confessi sunt religiosis prefatis in figura iudicii
coram Nycolao clerico tabellione nostro iurato prout in instrumentis super
hoc confectis sub sigillo nostro et predictorum nobilium de Nyfen adque de
Magenheim expressius et plenius continetur. Promiserunt etiam fideiusso-
res prescripti universi et singuli fide data, quod si in prescriptis bonis pa-
riter vel divisim sepedicti religiosi defectum impedimentum perturbationem
vel molestiam contra iustitiam pati contingeret a quacumque persona nobili
vel privata, iidem fideiussores talem defectum impedimentum talem etiam
perturbationem vel molestiam prout de iure debuerint absque dolo totaliter
amovebunt, alioquin ammoniti a religiosis prefatis vel certo nuntio eorundem
tenebuntur omnes et singuli fideiussores prefati infra octo dies se in Gugilin-
gen vel in Brakkenheim obstagio presentare et commessationes facere simul
unusquisque eorum cum servo et equo in fide sua in dampnum prefati nobi-
lis Růdolfi de Nyphen et in uno hospitio absque dolo penitus adque fraude,

1Der Ausstellungsort ist wohl nur deshalb nicht angegeben, weil die Urkunde in Güg-
lingen (s. vorhergehende Urkunde WUB, Bd. X, S. 490, Nr, 4855) und nicht in Worms,
dem Sitz des Gerichts, geschrieben ist.

donec talis defectus vel impedimentum cessaverit vel etiam huiusmodi per-
turbatio vel molestia penitus amota fuerit et sedata. Tenentur nichilominus
ad commessationem consimilem omnes et singuli fideiussores prescripti sub
debito fidei prestite sine dolo, si aliquis vel aliqui ipsorum decesserint et infra
mensem ab obitu decedentis vel decedentium non fuerit a predicto nobile
Růdolfo de Nyfen loco decedentis fideiussoris vel etiam decedentium alius
eque ydoneus fideiussor vel alii fideiussores eque ydonei substituti. Obligati
sunt insuper universi et singuli fideiussores prescripti sub debito prestite fi-
dei ad faciendam securitatem omnimodam religiosis prefatis, quod prefatus
nobilis Růdolfus de Nyfen iuxta promissionem suam in prescripte venditionis
contractu interpositam adque factam nunquam imperpetuum debeat vendere
vel alienare aut etiam resignare civitatem in Gugilingen vel eius dominium
aut proprietatem, nisi prius ab illo nobili in quem dicti oppidi in Gugelingen
dominium transferetur cautio litteratoria fiat sufficiens adque plena, quod
nunquam ab illo nobili qui adeptus fuerit dominium oppidi memorati vel
eius heredibus religiosi sepedicti domus sancti sepulcri Spirensis in quieta
possessione predictorum bonorum et eorum usu libero impediantur vel etiam
perturbentur. Specialiter autem tenentur procurare iidem fideiussores ante
festum beati Georgii nunc instans cum effectu, quod . . nobilis de Briuberc
qui oppidum in Gugilingen antedictum in pignore tenere dicitur cautionem
iam precriptam sepedictis religiosis faciat suis litteris patentibus et obliga-
toriis pro se ac suis heredibus universis, alioquin iuxta formam prescriptam
tenebuntur commessari omnes et singuli fideiussores predicti quandocumque
post festum Georgii nunc instans a sepedictis religiosis moniti fuerint vel
etiam requisiti. Insuper W

o
lricus de Magenheim nobilis sepedictus confessus

est se debitorem sive warandum existere predictis religiosis et simul etiam
fideiussorem LXXX marcarum puri et legalis argenti, si per evictionem ca-
nonicam aut legittimam bona vendita prenotata que ipse iam dudum quiete
adque pacifice tenuit ac possedit a sepedictis religiosis a quacumque persona
contingeret extorqueri. In quorum omnium testimonium nos iudices Worma-
tienses prescripti una cum sigillis predictorum nobilium de Nyfen adque de
Magenheim sigillum nostrum appendimus ad presentes. Nos quoque Růdol-
fus de Nyfen et W

o
lricus de Magenheim nobiles suprascripti recognoscentes

ipsis presentibus et publice confitentes universa et singula prenarrata nostra
sigilla presentibus duximus apponenda.

Datum anno domini MCC nonagesimo sexto, feria quarta infra octavas pen-
tecostes.

—

Textabdruck folgt dem Original (italienisches Perg.).

Die drei Siegel wie an der vorhergehenden Urkunde, und zwar das des geistlichen
Gerichts in grünem, die beiden andern in gewöhnlichem Wachs.

Die Urkunde ist wie die vorigen von derselben Hand wie die früheren Urkunden
über das Patronatrecht in Güglingen (s. WUB, Bd. X, S. 315, Nr. 4628). Sie ist
zugleich durch die ungewöhnliche Umständlichkeit bemerkenswert, die an spätere
Notariatsinstrumente erinnert.

Überlieferung und Publikationen

Lagerort:
HStA Stuttgart

Signatur/Titel des Originals:
A 601 U 112

Weitere Angaben

Beschreibstoff:
Pergament

Sprache:
Lateinisch

Ausstellungsort:
Ohne Ortsangabe

Ortsindex:
Brackenheim Wohnplatz (1875)

Brackenheim, HN

Breuberg, ERB

Dürrenzimmern Wohnplatz (1877)

Dürrenzimmern, Brackenheim, HN

Güglingen Wohnplatz (1957)

Güglingen, HN

Herbolzheim Wohnplatz (2121)

Herbolzheim, Neudenau, HN

Magenheim Wohnplatz (1899)

Magenheim, Cleebronn, HN

Pfaffenhofen Wohnplatz (2168)

Pfaffenhofen, HN

Ruine Hohenneuffen Wohnplatz (408)

Ruine Hohenneuffen, Neuffen, ES

Speyer, SP

Stocksberg Wohnplatz (1892)

Stocksberg, Brackenheim, HN

Weiler an der Zaber Wohnplatz (2171)

Weiler an der Zaber, Pfaffenhofen, HN

Worms, WO

